Отбасы – бақыт мекені

      Бұл әлемдегі шынайы байлық – ол отбасы. Тек қана отбасы бізге күш пен өзімізге деген сенімділік береді, өмір үйрететін сабақтардан сүрінбей өтуге көмектеседі, адамгершілік құндылыққа баулиды. Елбасы «Отанға деген ыстық сезім жақындарына, туған-туысқандарына деген сүйіспеншіліктен басталады» деген болатын. Осы орайда мемлекет басшысы отбасындағы тәрбиеге аса мән беріп отыр. Отбасы күнін мерекелеу шеңберінде біздің мектебіміздің қабырғасында да «Отбасы – бақыт мекені» атты апталық өтті. 0-6 сынып аралығында «Менің тату отбасым» атты сурет сайысы, 5-11 сыныптар арасында «Ата-анам менің қуатым» флешмоб, «Мен отбасымды мақтан тұтамын» фотоконкурс, бастауыш сынып оқушыларымен ата-аналар арасында «Салауатты отбасы-сау ел» атты спорттық эстафета жүргізілді. Осы іс-шаралар өткізуде сынып жетекшілер, мектеп тәлімгері, оқушылар мен ата-аналар белсенділік танытып, ат салыса қатысты. Жеңімпаздар мадақтама қағаздарымен марапатталды.

